Тема. Тартык авазлар бүленеше.

Максат. 1. Яңгырау һәм саңгырау тартыклар турында төшенчә бирү. Парлы һәм парсыз тартыклар белән таныштыру.

2. Төрле ситуацияләрдә баланы үз-үзен дөрес тотарга өйрәтү, дәрестән тыш вакытта да туган телдә сөйләшү күнекмәләрен камилләштерү.

3. Туган илгә, туган телгә мәхәббәт тәрбияләү.

                                   Дәрес барышы.

Оеш. моменты

- Исәнмесез, укучылар. Бүген безнең дәрескә күп кенә кунаклар килгән. Аларга карап елмайдык һәм матур итеп утырдык.

Белемнәрне тигезләү.
-укучылар, мин сезгә бер табышмак әйтәм, ә сез җавабын әйтегез.
Һәркөн диярлек
Елап яшь коя.

Килгән кошларны

Көньякка куа.

Бу кайчак була?

- көз. 
-ә сез көз җитүнең нинди билгеләрен беләсез?

- яңгырлар ява, көннәр суыта, яфраклар коела, кошлар җылы якларга очып китә...

- хәзер, балалар, дәфтәрләребезне ачып, бүгенге числоны язып куябыз. Хәрефләрне дөрес тоташтырып көз сүзен өч мәртәбә язабыз. 

- бик әйбәт. Балалар , игътибар белән тыңлыйк әле, бу сүздә без нинди авазлар ишетәбез?

- (к), (ө), (з).

- сузык һәм тартык авазлар. 

- алар бер-берсеннән ничек аерылалар?

- әйтелеш буенча.

Рәсем белән эш.

· ни өчен беренче юлдагы хәрефләр әйбәт йөгерәләр?

· сузык аваз хәрефләре. Сузыкларны әйткәндә һава тоткарлыксыз чыга.

· ни өчен икенче юлдагы хәрефләр начар йөгерә? 

· тартык аваз хәрефләре. Тартыкларны әйткәндә һава төрле каршылыкларга очрый.

· сузыклар турында ниләр беләсез?

· нечкә һәм калын булалар.

· ә тартыклар турында ниләр беләсез?

Уку мәсьәләсен кую.
-димәк, бүген нәрсә турында сөйләшербез?

- тартыклар турында.

                                Тартыклар

                                      /      \

                     яңгырау           саңгырау 

                       /    \                      /    \    
                     парлы                    парсыз

Уку мәсьәләсен чишү.

1 бирем. Вальс уйный башлый.

-укучылар, бу көй сезгә ни дә булса хәтерләтәме?

- әйе.  Бу вальс. Без көзге балда биегән идек.

      Борын заманда патша Алфавит һәм патшабикә Әлифба да бал уздырганнар. Анда барлык хәрефләр дә чакырылган. Хәрефләр парларга таркалып бии башлаганнар: сузыклар-сузыклар белән, тартыклар-тартыклар белән.

- әйдәгез сузыкларны парлап куйыйк әле. Нәрсә буенча парлаштырырбыз?

- әйтелеш буенча.

Тартыклар да биегәннәр, әмма арыганлыктан ыңгырашканнар, сызгырганнар.
Б, В.Г,Д,Ж.З,Җ хәрефләре музыка тактына яңгыратып басканнар, үзләренең исемнәрен яңгыратып әйткәннәр. Ә Ф, П, К, Т, Ш, С, Ч хәрефләре музыканы ишетмәгәннәр, саңгырау булганнар. Исемнәрен дә пышылдап кына әйткәннәр.

Шулай ук үзләре генә йөрүче хәрефләр дә булган. Алар биергә теләмәгәннәр. Болар: Л, М, Н, Ң, Й, Х, Һ, Ц, Щ.
Бал ахырында патша тартыкларны ике төркемгә бүлеп куйган. Шулай итеп яңгырау һәм саңгырау тартыклар барлыкка килгән.

2 бирем. 

- әйдәгез бергәләп яңгырау һәм саңгырау тартык авазларын билгелик әле. Моның өчен дәреслектәге таблица белән танышабыз.

Дәреслек белән эш. Фонематик күнегү.

3 бирем.

-кайсылары парлап биеде икән? Моны белү өчен 57 нче күнегүне эшлибез. 1 – сүзләрне парлап уку; 2 – беренче хәрефләрен парлап язу, 3 – укып чыгу.

- укучылар, бу тартыкларны без парлы тартыклар дип атыйбыз. Ә калган тартыклар парсызлар дип атала.

                                   Физминут

4 бирем. 

-әзрәк ял итеп алдык, уйныйсы килә башлады. Кайчан гына уйнарга ярый соң?

- эш беткәч, уйнарга ярый. 

-дөрес. Әйдәгез 60 нчы күнегүне табабыз, биремне укыйбыз. Беренче ике җөмләне язабыз һәм яңгырау тартыкларга бер сызык, саңгырау тартыкларга ике сызык сызабыз. Ә өченче җөмләне өйдә язып, нәкъ шулай ук эшлибез.
5 бирем. Уен “ Парларны тап”

- пар дигән сүз нәрсәне белдерә? Аңлатмалы сүзлек белән эш.

6 бирем.

- укучылар, 2013 нче елда Казан шәһәрендә универсиада булачак. Шул бәйрәмдә шигырь бәйгесе игълан итсәләр катнашыр идегезме? Туган тел, туган ил турында нинди шигырьләр беләсез? 

- 1-2 бала сөйли.

-дәреслегебездә туган як, туган тел турында бик матур шигырь бирелгән. Тыңлап карыйк әле ( укытучы укый, хор белән уку)

- шушы шигырьдә нинди тартыклар күп икән? ( балалар сызып саныйлар)

- ни өчен яңгырау тартыклар күбрәк икән?

-көчле тавыш белән укыла, горурлык хисе тудыра...

Рефлексия.

-нинди яңалык белдек? ( таблица буенча кабатлап алу).

Өй эше.

1. Укучылар, яңадан җөмләбезгә кайтыйк әле. Сез дәрес әзерләп утырганда иптәшегез урамга уйнарга чакыра. Сез нишләр идегез?

2. 60 нчы күнегү, 3 нче җөмлә.

Йомгаклау.

· без тырышып укыйбыз, язабыз. Ә кырмыскалар үзләренең тәрәзәләрен дә ачмаганнар. Әйдәгез, аларга ярдәм итик. 

Уен “ Тәрәзәне ач”.         
